
Viðgjørt: BIS/EHB/sed
Tygara skriv: teldupostur HJ

Landsstýrismaðurin í almanna- og heilsumálum verður við hesum biðin um at koma á fund í fíggjanevndini um fíggjalógaruppskot 2005
mánadagin 15. november kl. 10:00
Fylgjandi spurningar verða settir landsstýrismanninum. Ynskiligt var um svar var móttikið í seinasta lagi mánadagin kl. 8:00 við mail.
8.11.1.08. Almanna- og heilsuráðið

Lækkingin í lønarútreiðslunum samsvarar ikki við lækkingarnar í starvsfólkatalinum fyri 2003 - 2005.

Svar:

Starvsfólkayvirlitið fyri 2003 í fíggjarlógaruppskotinum er skeivt. Tey røttu tølini eru:

Í lønarflokki 36 ella hægri       5,0

Onnur                                   26,13

Fulltíðarstørv                        31,13

Almanna- og heilsumálaráðið fer at rætta feilin í dagførdu fíggjarlógini.

Mett verður at tølini ímillum 2003 og 2004 samsvara væl.

Í 2004 eru játtaðar 12.251 tkr. til 32 fólk

Í 2005 eru játtaðar 11.000 tkr. + lønarframskriving ella 11.401 tkr. til 27,8 fólk

Lækkingin í lønarútreiðslum er tí 1.251 tkr. fyri  4,20 fólk.

8.20.1.07. Tiltøk móti rúsdrekkamisnýtslu.

Víst verður til viðmerkingarnar frá fíggjarnevndini seinasta ár. Nær koma reglurnar fyri nýtslu av játtanini?

Svar:

Almanna- og heilsumálaráðið hevur ætlanir um at endurskoða hetta økið og játtanina til økið. Í tí sambandi hevur landsstýrismaðurin biðið eitt umboð fyri hvørt felag, sum hevur søkt um stuðul frá hesi kontu í 2003 og 2004 at koma á fund saman við landsstýrismanninum og embætisfólkum í Almanna- og heilsumálaráðnum.  Endamálið við fundinum er at fáa betri vitan um feløgini, áðrenn farið verður undir at skipa hetta økið.

8.20.2.01. Sjúkrakassar.

Biðið verður um eina útgreining av satsunum, og hvørjar ætlanir eru um broytingar.

Svar:

Tann skipanin vit í dag hava um sjúkrakassatilskot til heilivág, er stórt sæð tann sama sum varð sett í gildi í Danmark við Lov om offentlig sygesikring 1. apríl 1973, men síðani er tann danska skipanin broytt munandi.

Í hesi skipan verður tilskotið lutað í tvinnanda bólkar:

Bólkur 1 = lívsneyðugur heilivágur, tilskot er 75%

Bólkur 2 = serliga týdningarmikil heilivágur, tilskot er 50%

Apoteksverkið brúkar nógva tíð upp á at halda hesa gomlu donsku tilskotsskipanina á lívi og at gera skilnað ímillum bólk 1 og 2.

Hendan skipan tekur ikki atlit til, um fólk hava stóran tørv á heilivági ella um tey hava lítlan tørv. Øll fáa sama tilskotssats endurgoldnan frá sjúkrakassanum, tá ið tey keypa heilivág, óansæð hvussu stóran tørv tey hava.

Tey flestu av okkara grannalondum eru farin burtur frá eini tílíkari skipan við føstum tilskotssatsum á heilivági. Ístaðin verða nýttar sokallaðar tørvsskipanir, sum í størri mun tryggja teimum, ið eru ella gerast sjúk og hava stóran tørv á heilivági. Í tílíkum skipanum verður tilskotið ikki bólkað eftir, um heilivágurin er ”lívsneyðugur” ella ”serliga týdningarmikil”, men út frá, hvussu nógvar útreiðslur fólk hava av at útvega sær heilivág.

Sagt verður frá, at Almanna- og heilsumálaráðið arbeiðir í løtuni við eini ætlan um at broyta tilskotsskipanina tilsvarandi donsku og svensku skipanini, har sjúkrakassin einki letur í stuðli til tilskotsheimilaðan heilivág, íroknað heilivág, ið fær sertilskot fyri tær fyrstu umleið 500 kr.(fast egingjald). Tilskotið økist so líðandi eftir tí tørvi, ið fólk hava á heilivági í tilskotsárinum. Eitt tilskotsár byrjar frá tí degi, at kundin keypir tilskotsheimilaðan heilivágin eftir, at skipanin er sett í verk og endar 12 mánaðir seinni. Eitt nýtt tilskotsár byrjar so aftur fyrstu ferð kundin keypir tilskotsheimilaðan heilivág aftaná, at tað gamla tilskotsárið er endað.

Politiska endamálið við eini tílíkari skipan er, at lata tey sum nýta lítið av tilskotsheimilaðum heilivági gjalda meira sjálvi, og so heldur nýta ein størri part av samlaða tilskotinum til tey, sum hava størri tørv. Tó er ætlanin at tillaga tilskotið soleiðis, at tann vøksturin í heilivágstilskotinum, ið hevur verið støðugur seinastu nógvu árini verður steðgaður. Um hetta eydnast í 2005 er sera torført at spáa um longu nú. Ætlanin er at gera konsekvensútrokningar, og út frá tí áseta egingjaldið og teir nýggju leypandi satsirnar.

Meginfelag Sjúkrakassa Føroya (MSF) letur eisini tilskot til ymiskt annað. Tilskotini eru grundað á avtalum ímillum MSF og stovnar/starvsfeløg. Tað er ymiskt, hvørjir satsir eru avtalaðir, í nøkrum førum er talan um 100 % endurgjald, í øðrum førum umleið 40-50%, ella er avtalað eitt hámark fyri egingjald. Almanna- og heilsumálaráðið arbeiðir ikki við at gera broytingar á hesum økinum. Tað vil framvegis verða soleiðis, at Sjúkrakassin (ætlanin er at leggja sjúkrakassarnar saman í ein felags sjúkrakassa) ger avtalurnar, ið landsstýrismaðurin síðani skal góðkenna, áðrenn tær verða settar í verk.

Sambært upplýsingum frá sjúkrakassanum hava sjúkrakassarnir avtalur á hesum økjum og gjalda í miðal hesar satsir:

Vanlig læknahjálp: 100%

Serlæknahjálp 100%

Tannlæknahjálp 45% (restin egingjald)

Fysiurgisk viðgerð 50% (restin egingjald)

Brillur og bind: max. 200 kr. um árið (restin egingjald).

Kiropraktor viðgerð: 50% (restin egingjald)

Sálarviðgerð: 40% (restin egingjald)

Flutningur av sjúklingi til lækna: 100%

Jarðarferðahjálp: max. 4200 kr.

Hvíldarheim: Sjúkrakassin ella Almannastovan 115 kr. í samdøgurgjald. 

H

8.20.2.08. Apoteksverkið
Biðið verður um eina nærri útgreining av endamálinum við útbyggingini.

Svar:

Øll framleiðsla av heilivági í Føroyum fer fram í Tórshavn. Framleiðsla av humanheilivági fer fram á Tjaldurs Apoteki. Framleiðsla av heilivágsfóðri til alivinnuna fer fram í hølum hjá Apoteksverkinum á Staravegi 15.

Í sambandi við viðgerð av sjúklingum í heilsuverkinum - og serliga eftir at krabbameinsviðgerð fer fram í Føroyum - verða stór krøv sett til fjølbroytni í framleiðsluni.

Við seinasta eftirlit av Apoteksverkinum frá danska Lægemiddelstyrelsen í 2003, varð framleiðsludeildin av heilivágsfóðri til alivinnuna, á Staravegi 15, góðkend sambært altjóða GMP-krøv. Hetta merkir, at vørur eisini kunnu útflytast til EU og EØS-lond.    Framleiðsludeildin á Tjaldurs Apoteki fekk ikki GMP-góðkenning, men fekk undantak at framleiða heilivág í eitt avmarkað tíðarskeið. Orsøkin var,  at hølisviðurskiftini ikki lúka tær treytir, sum nútíðar heilivágsframleiðsla setur.

Um framleiðslan ikki verður flutt í nýggj høli, kann Apoteksverkið ikki liva upp til galdandi krøv, og verður avleiðingin av hesum, at framleiðsludeildin á Tjaldurs Apoteki verður niðurløgd, og harvið steðgar øll framleiðsla av heilivági í Føroyum. Hetta merkir m.a., at allir krabbameinssjúklingar, sum í dag fáa viðgerð í Føroyum, mugu sendast av landinum at fáa kemo-viðgerð. Víst verður til yvirlækna á Landssjúkrahúsinum, Jón á Steig, sum í hesum sambandi hevur sagt, at ein slík støða er ótolandi.

Sambært Apotekslógini § 15 skulu apotekini hava:

”vørugoymslu, sum er hóskandi, og nóg stór til eftirspurningin á staðnum. Apotek skulu skjótast gjørligt eftirlíka áheitan um at útvega ein og hvønn heilivág, sum apotekum er tilskilað at selja, ella sum verður fyriskipaður við forskrift, og sum lógliga kann verða handlaður her á landi. Landsstýrið kann av trygdarorsøkum áleggja apotekum at leggja á goymslu ikki undir ávíst mark ávísan heilivág og aðrar vøru”.

Hetta merkir m.a., at Apoteksverkið skal nøkta allan vanligan tørv á heilivági, umframt akuttan tørv, eitt nú um tørvur er á stórum nøgdum av infusiónsvætu til sjúkrahúsini. Um Apoteksverkið ikki hevur nakra framleiðslu, og ein størri vanlukka hendir, so kann tað hugsast, at bráneyðugur tørvur ikki kann nøktast.

Apoteksverkið framleiðir henda heilivág:

1. Til sjúkrahúsini:

a. Infusións-/injektiónsheilivág og annan sterilan heilivág
b. Cytostatika til krabbameinssjúklingar
c. Immunglobulin blandingar

d. Bráfeingis heilivág, sum ikki kann bíðast eftir úr útheimi (t.d. dialysuvætu).
2.         Onnur øki, ið framleiðsludeildin framleiðir til:
a. Heilivágur til dýr: Her verður heilivágur vanliga keyptur inn í størri
eindum. Fyri at nøkta tørvin hjá brúkarunum, verður nógv av

heiliváginum fyltur sterilt í smærri eindir, ið eru egnaðar til føroysk
viðurskifti. Hesar smáu eindirnar eru ikki tøkar á vanliga

marknaðinum.

b. Alivinnan: Hevur verið og er ein týðandi táttur í framleiðsluni, hóast
hon í løtuni er í einum aldudali. Her er tað serliga analysuparturin, ið
hevur stóran týdning, hóast analysa sjálvandi verður gjørd av øllum
heilivági, sum framleiddur verður. Apotekið framleiðir

heilivágafóður saman við føroyskum fóðurframleiðara.

.

c. Til viðskiftafólk í primera heilsuverkinum: Galenika (miksturar, loysingar v.m.) tablettir og krem av ymsum slagi.

d. Skamtluting: Talan er um at pakka heilivág til fólk, har skamtur er til persónin fyri hvønn dagin. Hetta er nýtt átak, ið er á byrjunarstigi.  Apoteksverkið pakkar til ávísar stovnar í Tórshavn (m.a. psykiatrisku deild á Landssjúkrahúsinum og nøkur sambýli).  Áhugin fyri hesum er sera stórur, og roknast kann við stórum vøkstri. Apotekið hevur útvegað sær framkomna pakkimaskinu til endamálið. Hendan maskinan er í løtuni á apotekinum, men skal flytast í nýggju framleiðsluhølini.  Verandi umstøður á apotekinum lúka ikki krøvini til rúmini, har maskinan stendur.
Sambært Apoteksverkinum hava útlendskar heilivágsfyritøkur víst áhuga fyri at fáa vørur framleiddar í Føroyum, sokallaða niche-framleiðslu, har talan er um smáframleiðslu hjá hesum stórfyritøkum, men stórframleiðslu hjá Apoteksverkinum.  Nýggja framleiðsludeildin gevur møguleikar fyri aðrari framleiðslu, eisini framleiðslu til útflutnings. Hesir møguleikar eru ikki í løtuni, tí verandi útgerð og hølir hjá Apoteksverkinum til heilivágsframleiðslu á Tjaldurs Apoteki eru niðurslitin og avoldað.

Sambært Apoteksverkinum, metir leiðslan fyri apoteksverkið, at tað er óðamannaverk ikki at fara undir at nútímansgera framleiðslutólini hjá apoteksverkinum. Um hetta ikki verður gjørt, vil hetta fáa álvarsligar avleiðingar fyri framtíðar sjúklingaviðgerðina í tí føroyska sjúkrahúsverkinum.

Apoteksverkið væntar, at samlaða íløgan er umleið 20 mió kr. Harav skulu 8 mió kr. brúkast í 2005 til planlegging og fyrireiking, innrætting og útgerð, og 12 mió kr. í 2006 til innrætting, útgerð og flyting av framleiðsluni. Sjálvt innrættingararbeiðið kann væntandi byrja um heystið 2005, og kemur at taka millum 9-12 mánaðir, soleiðis at framleiðslan skuldi kunna verða flutt í nýggja hølið seint í 2006.

Eru ætlanir um at privatisera apoteksverkið?

Svar:

Ongar ætlanir eru frammi í løtuni um at privatisera apoteksverkið.

Biðið verður eisini um eina frágreiðing um, hvussu apoteksverkini í okkara grannalondum eru skipað, lógargrundarlag v.m.

Svar:
./.
Almanna- og heilsumálaráðið hevur biðið Apoteksverkið um at svara hesum spurningi. Hjálagt er ein talva, sum vísir hvussu apoteksviðurskiftini eru skipað í grannalondum okkara. Apoteksverkið metir, at tann føroyska skipanin er mest lík tí svensku skipanini. Hjálagda talva snýr seg bert um primærsektorin, har fólk venda sær til lækna og fáa útskrivaðan heilivág, sum tey síðan heinta á apoteki.

Sekundærsektorurin, tvs. sjúkrahúsini við sjúkrahúsapotekum, er ikki við á talvuni. Sjúkrahúsapotekini veita bert heilivág til sjúklingar, sum eru innlagdir á sjúkrahúsi. Ánarin av sjúkrahúsapoteki er eisini ánari av sjúkrahúsinum, og í eitt nú Danmark er hetta amtið. Tað sum eyðkennir sjúkrahúsapotek er ein meiri fjølbroytt og krevjandi tænasta enn vanlig apotek, m.a. tí at ofta er talan um heilivág, ið skal útvegast til sjúklingar við serligum sjúkum. Eisini kann talan verða um at framleiða heilivág í skundi til sera sjúkar sjúklingar. Hetta krevur vælútbúgvið fólk og framkomna framleiðsluútgerð, ið lýkur altjóða krøv til sokallaða GMP-framleiðslu (Good Manufacturing Practice). Sjúkrahúsapotekini taka sær eisini av at blanda heilivág til krabbameinssjúklingar. Hesin heilivágur er í sjálvum sær ofta vandamikil, og krevur serliga útgerð, fyri at verja starvsfólkið móti kontaminering. Hesi framleiðsluapotekini eru tí dýr at gera og at reka.

Apotekini í Tórshavn, Klaksvík og á Tvøroyri virka eisini sum sjúkrahúsapotek, og harumframt er Tjaldurs Apotek í Havn eitt framleiðsluapotek til føroyska heilsuverkið.

21.1.04 Almannastovan
Leiguútreiðslur eru settar til Kkr. 2.367, eru hetta tær veruligu útreiðslurnar ?

Svar:

Almanna- og heilsumálaráðið hevur undirskrivað sáttmála við Tryggingarfelagið Føroyar, um leigu av hølum uppi á Hálsi til Almannastovuna. Leigumálið byrjar 1. januar 2005.

Í dag húsast Almannastovan í Havn í Jónas Broncksgøtu 27 og á Tinghúsvegnum. Hesi leigumál eru søgd upp, og ætlanin er at savna mesta virksemið hjá Almannastovuni í Havn í hølunum uppi á Hálsi. Í hølunum uppi á Hálsi er t.d. pláss fyri øllum virkseminum, fyriuttan økisdeildini og ávísum serdeildum. Arbeitt verður við at finna økisdeildini og ávísum serdeildum, ið hava nógva vitjan av viðskiftafólkum, hølir nær miðbýnum.

Á Tvøroyri, í Runavík og í Klaksvík heldur Almannastovan til í leigaðum hølum hjá ávikavist N. J. Mortensen P/F, Postverki Føroya og Toll- og skattstovu Føroya.

Fyri fíggjarárið 2005 metir Almannastovan, at uppskotið í FLU2005 um játtan av tkr. 2.367 til 1610 Húsaleigu, øll verður brúkt til húsaleiguútreiðslur, og Almannastovan hevur tikið avgerðir samsvarandi.

Er nýggjur leigusáttmáli undirskrivaður ?
Svar:

Sí omanfyristandandi.

Hevur landsstýrismaðurin gjørt eina heildarætlan fyri edv-nýtsluna á Almannastovuni?

Svar:

Almannastovan hevur gjørt eina ætlan viðvíkjandi VFS skipanini, uppá umleið 10 mió kr. yvir umleið 3 ár. Ætlanin er, at VFS skipanin eisini skal fevna um dagpeningaskipan, barnapening, alimentatión, og forsorg. Harafturat koma tillagingar og uppgraderingar í verandi skipan umframt neyðugt hardware. 

Um so er, tekur hon so eisini hædd fyri viðmerkingunum hjá landsgrannskoðaranum?
Svar:

Í ”Frágreiðing latin løgtingsgrannskoðarunum” frá Landsgrannskoðanini í mars 2004, stendur í niðurstøðuni um EDV-viðurskifti á Almannastovuni á síðu 113, við feitari skrift lagdari afturat:

”Eftir seinastu fundirnar við almannastjóran í januar 2003 hildu vit saman​um​tikið, at Al​mann​a​​stovan og Almannamálaráðið hava bøtt um viðurskiftini á summ​​​um økjum, men á týð​andi økj​um vóru ikki framdar nøktandi ábøtur sam​svar​andi tilmælum okkara frá juli 2000.

Frammanfyri hava vit víst á, at fleiri reglur um KT-trygd nú eru ásettar, og sostatt eru krøvini til KT-trygd økt munandi síðani 2000. Hóast tiltøk eru sett í verk at bøta um nøkur viðurskifti, er í dag nógv longri á mál enn í 2000.
Vit halda fram​vegis, at skipanin er ikki nóg trygg, og vit halda tað verða lítið sann​líkt, at Al​manna​stovan lýkur allar treytirnar í § 31, stk. 3, í lógini um viðgerð av persóns​upp​lýs​ing​um​ og kunngerðini um trygd​ar​​til​tøk.”

Avgjørt er, at VFS skipanin skal byggjast út, so hon eisini fevnir um dagpengaskipan. Ein kravfesting er í 2002 gjørd til hesa broyting, men kravfestingin verður í næstum dagførd sambært seinni lógarbroytingum. Her verður víst til síðu 129 í frágreiðingini frá Landsgrannskoðanini:

”Í sambandi við fíggjarlógaruppskotið fyri 2004 hevði Almannastovan biðið Almannamála​ráð​​ið seta 10 mió.kr. av til EDV yvir 3 ár, m.a. fyri at dagpeningur kann verða lagdur yvir í VFS. Í juni 2003 kunnaði almannastjórin um, at fær Almannastovan í 2004 játtan til EDV, fer hon at ganga gjøllari ígjøgnum uppskotið til krav​fest​ing av nýggju dagpeningaskipanini, ið veitarin hevur gjørt. Sambært viðmerkingunum til uppskotið til løg​tingsfíggjarlóg 2004, ið datt burtur, tá val varð útskrivað 5. desember 2003, vóru 2 mió.kr. ætlaðar til eina nýggja útgjaldingarskipan til dag​​pen​ing. Í uppskotinum til løgtingsfíggjarlóg 2004, sum varð lagt fram 25. mars 2004, er eingin upphædd sett av til EDV.”

Almannastovan vísti í skrivi dagfest 18. august 2004 á tørv á tkr. 1.500 fyri at nøkta krøvini í kunngerð nr. 28 frá 27. februar 2003 um trygd í sambandi við viðgerð av persónsupplýsingum og krøvini frá KT forum.

Almannastovan hevur fingið longt freistina fyri at heiðra krøvunum í trygdarkunngerðini til 1. apríl 2005. Landsstýrið hevur samtykt, at Vinnumálaráðið skal samskipa hetta arbeiðið, og tí er ikki lagt upp til at játta pening til Almannastovuna.

Talan er soleiðis um herd krøv til KT trygd seinastu árini, umframt at tørvur er fyri menning av VFS skipanini til at fevna um umsiting av dagpeningi, alimentatión, forsorg og barnapeningi. Sjálvt um lagt er upp til at játtað tkr. 2.000 til EDV í FLU2005, verður neyðugt, at peningur verður játtaður til endamálini árini frameftir, tí roknað verður við, at tann parturin kosta umleið 10 mió kr.

Sum sæst, metir Landsgrannskoðanin at langt er á mál, áðrenn EDV viðurskiftini á Almannastovuni eru í lagi, og er Almannastovan samd við Landsgrannskoðanini í hesum.

21.1.07 Hjálpartólamiðstøðin
Lønin er óbroytt, men starvsfólkatalið minkar við 1 – frágreiðing ?
Svar:

Hóast uppskotið til játtan til lønir í FLU2005 er óbroytt í mun til játtanina í FL2004, so bera sáttmálabundnu lønarhækkingarnar við sær, at neyðugt verður at minka um talið av starvsfólkum á Hjálpartólamiðstøðini, fyri at kunna halda játtanina í uppskoti fyri 2005.

21.1.22 Stuðul til feløg
Ynskt verður at fáa avrit av samstarvsavtaluni við Alzheimerfelagið í sambandi við Dagheim fyri minnisveik.

Svar:

./.
Sí hjálagda játtanarskriv.

21.3.08 Børn og ung
’Bústovnur fyri ung’ , hvar er hesin stovnur ?
Svar:

Bústovnurin fyri børn og ung heldur til í leigaðum húsum í Sornhúsgøtu 18, 100 Tórshavn.

Hví veksur leigan við nær um 100%  ?
Svar:
Bústovnurin fyri børn og ung varð skipaður sum ein royndarskipan í tvey ár í leigaðum húsum á Fugloyarvegi 13, 100 Tórshavn. Hesi hús vóru leigað fyri 6.000,- kr. um mánaðin og høvdu rúm fyri tveimum ella trimum ungum. Eftir at royndarskipanin varð liðug og eftirmetingin vísti, at stórur tørvur var fyri einum slíkum tilboðið í Føroyum varð avgjørt, at seta ein samdøgursstovn á stovn við plássi fyri fimm ungum í aldrinum 13 til 18 ár. Leita varð eftir hóskandi húsum, sum vóru so stór, at pláss var fyri fimm til seks ungum. Húsini í Sornhúsgøtu 18, 100 Tórshavn vísti seg at verða væl egna til ein samdøgursstovn, og samráðingar vóru tiknar upp við eigaran um ein leigusátttmála. Eftir eina tíð samdust partarnir um at leiga húsini fyri 13.500,- kr. um mánaðin. Í sambandi við ásetan av húsaleigu, so er leigusattmálin góðkendur av Lønardeildini hjá Fíggjarmálaráðnum. Húsaleigan samsvarar við tann fermetraprís, sum Fíggjarmálaráðið góðkennir. Húsini eru 273 fermetrar íalt.

21.3.12 Heilsufrøðiskipan
Frágreiðing um lønarhækkingina !
Svar:
Heilsufrøðiskipanin hevur fingið 3,4% í lønarhækkan og svarar tað til ta lønarhækking, sum Fíggjarmálaráðið hevur boðað frá vegna 2005.

21.5.01 Stuðul til feløg hjá brekaðum
Frágreiðing um ’NetStarv’ verður ynskt.
Svar:
./.
Sí hjálagdu lýsing av NetStarvi

Ynskt verður at fáa upplýst við tølum, hvussu nógv talan er um, helst býtt upp á brek.

Svar:
Tað vóru ikki eins nógvir umsøkjara, sum ALV hevði væntað. Stýrið fyri ALV samtykti tó at royna verkætlanina. Níggju næmingar byrjaðu á NetStarvi í januar 2004. Eisini hevur tað víst seg, at fleiri næmingar ikki vóru væl fyri, vegna sjúku og fleiri eru givnir. Luttakararnir hava fylgjandi brek: Cerebral Pares, spastisk diplegi, morbus bechtrew, slit vegna hybermobilitet, lungatransplantatión, apopleksi, parkinson, paraplegi, sosialar trupulleikar og annað. Tríggir eru virknir næmingar, ein næmingur er uppskúlaður og er í starvi, ein er avvístur, tveir eru givnir og tveir eru sjúkrameldaður.

Av hesum verða 4 næmingar væntandi lidnir í mai 2005. Av hesum er ein sjúkrameldaður, og ein  kann væntast at koma í vart starv.

21.6.01 Serforsorg
’2 mió. kr. eru settar av til ein bústovn til autistar’ – hvar er hesin stovnur, og hvussu er hann fíggjarður ?
Svar:

Játtan er sett av til at byrja eitt nýtt sambýli í Klaksvík til autistar, har tørvurin er stórur. Ein bráðfeingis samdøgursskipan er sett í verk fyri ein persón, og aðrir autistar eru í eini umlættingarskipan, men eru uppskrivaði til stovnstilboð. Ætlanin er at gera ein kombineraðan umlættingar- og bústovn. Ætlanin er at leiga eini hús til endamálið. Tað skal gerast vart við, at játtan til rakstur er bara sett av til ein part av árinum.

’2 mió. kr. eru settar av til eitt sambýli til sinnisveik’ – hvar er hesin stovnur, og hvussu er hann fíggjarður ?
Svar:
Fyri at bøta um trupulleikarnar, at 40- 50 seingjarpláss av teimum 70, sum eru til taks á Psykiatriska deplinum, verða nýtt til sjúklingar, sum ikki hava tørv á at verða longur innlagdir, hevur í seinastuni eitt støðugt arbeiði verið gjørt, fyri at seta á stovn eina økispsykiatri, og fáa skipa eina sosialpsykiatri, ið verður tætt knýtt at sjúkrahús- og økispsykiatriini. Avgerð er nú tikin um, hvussu sosialpsykiatriin verður skipað í framtíðini, og fari er undir at fáa til vega eitt sambýli til sálarsjúk. Ein faklig nevnd er sett til at finna út av, hvar í landinum tørvurin er størstur fyri einum sambýli. Eingi hús eru keypt enn, men verða tað helst seinast í november mánaði í ár. Játtanin til at keypa eini hús fyri er avsett undir Bústovnar o.a. í 2004. Vart skal gerast við, at játtan til rakstur bara er sett av til ein part av 2005.

Hví lækka útreiðslurnar til ’stovnsuppihald o.a. í Danmark’ ?
Svar:

Útreiðslurnar til ”stovnsuppihald o.a. í Danmark lækka í fíggjarárinum 2005, av tí at brúkaratalið er minkað við tveimum brúkarum í hesum fíggjarárinum.

Tá ið landsstýrismaðurin varð á fundi í Trivnaðarnevndini vóru øll virksemisyvirlitini, sum biðið varð um ikki gjørd. Harumframt vóru nøkur gjørd við nettotølum ístaðin fyri bruttotøl. Tí verða hesi hjáløgd nú og mælt verður til at broyta hetta í broytingaruppskotinum til fíggjarlógaruppskotið.

Virksemisyvirlit: 20 Serforsorg


2001
2002
2003
2004
2005
2006


R
R
R
J
F
Æ

Høvuðsendamál (1.000 kr.)



78.517
82.709
84.209

Verkstøð
-
-
-
15.362
16.533
16.533

Bústovnar
-
-
-
27.603
30.439
31.939

Sambýli
-
-
-
26.542
26.505
26.505

Umlætting
-
-
-
8.595
8.840
8.840

Felagsútreiðslur



415
392
392

Virksemi (tal)







Verkstøð
-
-
-
125
132
132

Bústovnar



41
44
46

Sambýli



74
77
77

Umlætting
-
-
-
13
14
14

Eindarkostnaður (kr.)







Verkstøð



122.896
125.250
125.250

Bústovnar



673.244
691.795
694.326

Sambýli
-
-
-
358.680
344.221
344.221

Umlætting
-
-
-
661.154
631.429
631.429

Viðvíkjandi játtanini til endurgjald av pensjónum hevur landsstýrismaðurin í almanna- og heilsumálum ætlanir um at koma við einum uppskoti til Fíggjarmálaráðið um broyting av játtanini. Lækkingin er orsaka av, at ein persónur minni fær pensjón. Pensjónin til viðkomandi var lægri enn miðal og tí hækkar eindarkostnaðurin.

Virksemisyvirlit: 22 Endurgjald av pensjónum til føroyingar í Danmark


2001
2002
2003
2004
2005
2006


R
R
R
J
F
Æ

Høvuðsendamál (1.000 kr.)







Endurgj. av pensj. til føroyingar í Danmark
-
-
1.237
1.287
1.204
1.204

Virksemi (tal)







Endurgj. av pensj. til føroyingar í Danmark
-
-
9
9
8
8

Eindarkostnaður (kr.)







Endurgj. av pensj. til føroyingar í Danmark
-
-
137.444
143.000
150.500
150.500

Virksemisyvirlit: 23 Ferðaútreiðslur til klientar og avvarðandi


2001
2002
2003
2004
2005
2006


R
R
R
J
F
Æ

Høvuðsendamál (1.000 kr.)







Ferðaútreiðslur til klientar og avvarandi
-
-
44
50
50
50

Virksemi (tal)







Ferðaútreiðslur til klientar og avvarandi
-
-
15
15
15
15

Eindarkostnaður (kr.)







Ferðaútreiðslur til klientar og avvarandi
-
-
2.933
3.333
3.333
3.333

Viðvíkjandi játtanini til viðbót til uttanhýsis viðskiftafólk hevur landsstýrismaðurin í almanna- og heilsumálum ætlanir um at koma við einum uppskoti til Fíggjarmálaráðið um broyting av játtanini. Veitingin verður veitt inntil børnini eru fylt 18 ár. Skipanin er avtikin, og sostatt koma ikki fleiri børn inn í skipanina.

Virksemisyvirlit: 24 Viðbót til uttanhýsis viðskiftafólk


2001
2002
2003
2004
2005
2006


R
R
R
J
F
Æ

Høvuðsendamál (1.000 kr.)







Viðbót


198
200
102
102

Virksemi (tal)







Viðbót
-
-
7
7
4
4

Eindarkostnaður (kr.)







Viðbót
-
-
28.286
28.571
25.500
25.500

Virksemisyvirlit: 26 Deildin fyri sinnisveik


2001
2002
2003
2004
2005
2006


R
R
R
J
F
Æ

Høvuðsendamál (1.000 kr.)







Deildin fyri sinnisveik
-
-
-
11.235
14.456
15.956

Virksemi (tal)







Deildin fyri sinnisveik
-
-
-
28
31
33

Eindarkostnaður (kr.)







Deildin fyri sinnisveik 
-
-
-
401.250
466.320
483.520

Viðmerking til virksemisyvirlitið: 2 mió kr. eru settar av í 2005 til rakstur av einum nýggjum sambýli, har tað væntandi verður pláss fyri 5 búfólkum. Rakstrarkostnaðurin til eitt sambýli til 5 búfólk er vanliga umleið 3,5 mió kr., men væntandi letur nýggja sambýlið upp mitt í 2005, og tí er meirjáttanin bert upp á 2 mió kr. Hóast talan er um 5 búfólk, so er tað ikki rætt at seta 5 búfólk í virksemisyvirlitið fyri 2005, av tí at játtanin ikki er til alt árið. Tað vil geva ein ov lágan eindarprís. Mett verður at talan verður um umleið 3 heilársbúfólk.

21.6.04 Eldrarøkt
Ynskt verður at fáa eitt yvirlit yvir øll røktarheimspláss og kostnað.
Svar:

./.
Sí hjálagt yvirlit yvir røktarheimspláss og kostnað.

Av misgáum varð virksemisyvirlitið fyri røktarheim í Fíggjarlógaruppskotinum gjørt við nettotølum ístaðin fyri bruttotøl. Tí verður tað lagt við her og mælt verður til at broyta tað í Broytingaruppskotinum til fíggjarlógaruppskotið.
Virksemisyvirlit: 20 Røktarheim


2001
2002
2003
2004
2005
2006


R
R
R
J
F
Æ

Høvuðsendamál (1.000 kr.)







Røktarheim
100.503
105.613
111.545
119.956
132.257
152.927

Virksemi (tal)







Røktarheim
257
257
259
272
302
358

Eindarkostnaður (kr.)







Røktarheim 
391.062
410.946
430.676
441.015
437.937
427.170

Ynskt verður at fáa eina frágreiðing um avleiðingina á tørvin á røktarheimspláss, ein økt játtan til heimarøktina hevur.

Svar:

Torført er at svara hesum í stuttum, og til ber ikki at lýsa hetta nágreiniliga í tølum. Utbyggingin av røktarheims- og sambýlisplássum hevur verið ójøvn, soleiðis at summir partar av landinum hava eitt fult útbygt tilboð, meðan aðrir partar eru afturút. Somuleiðis verður í løtuni í høvuðsheitum tosað um stovnspáss, meðan viftan av røktarheimsfyribyrgjandi tiltøkum ikki hevur sama ans. Hetta  seinna eigur at verða knýtt at spurninginum um tað rakstrarliga heldur loysir seg at økja játtanina til heimarøktina í heimunum.

Eldraálitið viðger hesar spurningar. Nógv er hent, tá tað snýr seg um stovnspláss, men enn manglar í. Hjálagt er eitt yvirlit frá eldraálitinum, har hædd tó eisini er tikið fyri, tí sum er komið/kemur afturat í tíðarskeiðinum 2003-2005. Mett verður í hesum sambandi, at tað hevði verið skilagott at farið undir at endurskoða Eldraálitið ella gjørt eina nýggja analysu við grundarlagi í verandi støði, nú so nógv ferð er á útbyggingini.

Føroya Kommunufelag er eisini við í eini áhugaverdari verkætlan saman við Bodø kommunu í Noregi og Luleå kommunu í Svøríki, har møguleiki skuldi verið fyri at ogna sær vitan um, hvussu onnur við líknandi umstøðum hava arbeitt við júst hesum spurningi. Heimarøktin og Serforsorgin hevur sagt seg at vera sinnaða at veita upplýsingar til verkætlanina. Tað kemur helst eisini upp á tal, at Heimarøktin fer at luttaka í onkrari part-verkætlan av samlaðu verkætlanini.

Hin síðan av spurninginum snýr seg um, hvussu nógv heimarøkt so skal veitast í heiminum. Ongar reglur siga nakað ítøkiligt um tað. Bert tað, at í summum økjum er røktartyngdin nærum at líkna við eitt stovnspláss heima, sum eru kostnaðarmiklari enn tey stovnspláss, sum verða útboðin.

Ynskt verður at fáa virksemistøl fyri heimarøktina.

Virksemisyvirlit: 25 Heimarøktin


2001
2002
2003
2004
2005
2006


R
R
R
J
F
Æ

Høvuðsendamál (1.000 kr.)



104.357
109.231
109.231

Heimahjálp
-
-
-
52.600
47.364
47.364

Eldrasambýli
-
-
-
33.157
43.508
43.508

Rakstur
-
-
-
5.100
4.788
4.788

Heimasjúkrasystrar
-
-
-
13.500
13.571
13.571

Virksemi (tal)







Heimahjálp
-
-
-
924
1100
1100

Eldrasambýli
-
-
-
113
149
149

Eindarkostnaður (kr.)







Heimahjálp
-
-
-
56.926
43.058
43.058

Eldrasambýli
-
-
-
293.425
292.000
292.000

Tað er sera trupult at siga nakað um eindarprís hjá heimahjálpini, tí tørvurin hjá brúkarunum er so ymiskur, og tað er trupult at meta um, hvørja ávirkan tað fær, at talið á sambýlisplássum økist.

21.6.08 Meginskrivstovan fyri eldri og brekað
Lønirnar eru tær somu sum í 2004, meðan starvsfólkatalið lækkar við 2 – frágreiðing

Svar:

Ein feilur varð gjørdur í starvsfólkayvirlitinum í sambandi við, at Meginskrivstovan fekk boð um at spara á lønarjáttanini. Rætta starvsfólkatalið skal sostatt minka við 0,75 starvsfólkum ístaðin fyri við 2 starvsfólkum.

21.6.10 Ansingarsamsýning
Er í uppskotinum innroknað avleiðingarnar av nýggju kunngerðini ?
Svar:

Mett verður, at kunngerðin ikki hevur fíggjarliga avleiðingar. Almannastovan hevur í metingini sum heild eisini lagt upp fyri, at nýggj røktar- og ellisheimspláss verða tikin í nýtslu í 2005, at kunnleikin til møguleikan fyri ansingarsamsýning økist og harvið fleiri søkja um tilboðið, at vaksandi arbeiðsloysið møguliga fær fleiri til at søkja um ansingarsamsýning, og at veitingin árliga verður javnað við 4%.

Hevur landsstýrismaðurin nakrar ætlanir um at gera nakað serligt við hesa játtan fyri at minka um tørvin á røktarheimsplássum og harvið at minka útreiðslurnar til hetta øki?

Svar:

Spurningurin um avleiðingarnar av at hækka samsýningina hevur verið umrøddur í Almanna- og heilsumálaráðnum. Landsstýrismaðurin hevur kortini ikki ítøkiligar ætlanir um broytingar í skipanini av samsýning fyri at ansa eldri og óhjálpnum heima, soleiðis at vøksturin innan eldrarøktina annars kann tálmast.

Í september í 2004 varð kunngerð, um umsiting av lógini um samsýning fyri at ansa eldri og óhjálpnum heima, sett í gildi. Henda kunngerð staðfestir verandi siðvenju/heimild í § 1, stk. 2 í lógini, har ásett er, at samsýning er tann sama sum miðal fyritíðarpensjón fyri støk, sambært almannapensjónslógini. Tað svarar í 2004 til eina mánaðarliga skattskylduga samsýning á  kr. 8.390.

21.6.11 Stuðlaskipanin
Játtanin er nær um konstant, men virksemið veksur, hví ?

Svar:

Av tí at Stuðlaskipanin fyri vaksin er ein nýggj skipan, hevur tað verið neyðugt at umvisitera nógvar av brúkarunum í skipanini við tí úrsliti, at tímanýtslan fyri hvønn brúkara er lækkað, og harvið er pláss fyri fleiri brúkarum. Hetta er orsøkin til, at virksemið veksur.

21.6.16 Eldrabýli

Hví setur landsstýrismaðurin ikki 19 mió. kr. av til endamálið, tá tað stendur í lógini ?
Svar:

Landsstýrismaðurin er ikki bundin til at seta 19 mió kr., men kann seta upp til 19 mió kr. Bindingarnar, sum landsstýrismaðurin er bundin av, eru upp á 18 mió kr., og tí eru tað 18 mió kr., sum eru settar av til endamálið. Landsstýrismaðurin ætlar at leingja heimildina, soleiðis at peningur eisini kann setast av til endamálið í árunum frameftir.

Ynskt verður yvirlit yvir, hvørji heim eru goldin, og hvørji mangla.
Svar:

Upplýsingar um hetta verða tiknar við á fundin.

21.6.23 Dagstovnar fyri børn við serligum tørvi
Vv. ’Dagstovninum inni í Rók’ – hvar er lógarheimildin ?
Svar:
Hesir báðir dagstovnar til børn við serligum tørvi, hava heimild í § 32 í Forsorgarlógini.

Bæði undir U.konto 20 og 21 stendur, at lønarútreiðslur eru fluttar frá § 17 í forsorgarlógini til hesar konti – hvussu stór er samlaða lækkingin av § 17 við nevndu grundgeving ?

Svar:
Í fíggjarlógaruppskotinum vórðu fluttar 1.638 tkr. frá § 17 lønarútreiðslur til dagstovnin inni í Rók. Hetta talið er útroknað eftir, hvussu nógvar stuðulstímar, til børn við serligum tørvi, verða spardir, tá ið hesi børn koma inn á dagstovnin. Viðvíkjandi Serdagstovnum er tað sera trupult at siga, hvussu nógv verður spart, tí  tað ikki er greitt, hvørji børn fáa tilboðið. Tó hevur Almanna- og heilsumálaráðið gjørt eina meting út frá upplýsingunum um, hvussu nógvir stuðulstímar børn hava, sum kundi fingið tilboðið. Mett verður, at til ber at spara 923 tkr. afturat av játtanin á § 17.  Ætlanir eru um at gera uppskot til Fíggjarmálaráðið um broytingaruppskot til játtanina.
Børn við serligum tørvi fáa í dag eina veiting sambært § 17 í forsorgarlógini, sum er eitt endurgjald fyri teirra brek. Hetta endurgjald kann verða stuðul til fysioterapi, ergoterapi, viðgerð uttanlands og ymiskt annað. Somuleiðis kann, sambært § 17 í forsorgarlógini, játtast stuðulsfólk, sum eitt ansingartilboð til barnið um dagin, og sum eitt umlættingartilboð um kvøldið ella náttina. Harafturat kann, sambært § 17, eisini játtast inntøkumissur til foreldrini, sum eru noydd at arbeiða niðursetta tíð. Um øll henda veiting fellur burtur, tá ið dagstovnurin er komin at virka, kann einki sigast um fyrr enn navn er sett á tey børn, sum eru komin inn á stovnin.

21.7.01 Vanlig forsorg
06. hjálparamboð og  01. fyribilshjálp lækkar – hví ?
Svar:

Viðvíkjandi 01. Fyribilshjálp:

Játtanin í FL2004 er tkr. 16.913 brutto, harav vantandi barnaansing, ið Almannastovan forskotsrindar fyri kommunurnar er tkr. 5.200. Nettojáttanin er soleiðis tkr. 11.713.

Uppskotið til játtan í FLU2005 er tkr. 15.078 brutto ella tkr. 12.966 netto, tí mett verður at forskotsrindan vegna vantandi barnaansing fellur úr tkr. 5.200 í 2004 til tkr. 2.112 í 2005.

Talan er tí í veruleikanum um ein vøkstur í nettojáttanini til § 9 frá FL2004 til FLU2005.

Høvuðsorsøkin til fallið í forskotsveitingunum vegna vantandi barnaansing er, at fleiri kommunur nú nøkta tørvin fyri barnaansing, herímillum Tórshavnar kommuna frá á heysti 2004.

Viðvíkjandi 06. Hjálparamboð:

Játtanin í FL2004 er tkr. 49.368 meðan ein nýggj meting fyri 2004 vísir tkr. 39.357, svarandi til eitt fall á knappar 10 mió kr.

Orsøkirnar eru fleiri:

· Hjálpartólamiðstøðin framdi eitt stórt átak í 2003 fyri at minka um bíðilistarnar, og tí er stóri vøksturin í 2003 hæsaður av.

· Økti aktiviteturin í 2003 førdi við sær, at fleiri hjálpartól eru á goymslu á Hjálpartólamiðstøðini, soleiðis at tørvurin fyri innkeypum ikki hevur verið tann sami higartil í ár, samanborið við 2003.

· Hjálpartólamiðstøðin hevur í 2004 í størri mun enn í 2003 endurnýtt hjálpartól.

· Færri umsóknir um avlamisbilar, ið eru stak útreiðslutungir, eru móttiknar í ár í mun til í fjør.

· Útreiðslurnar til hoyritól eru lægri í 2004 enn 2003, tí Almannastovan hevur tíðaravmarkað 2 mió kr. til 2003, sum hoyra til 2003, men eru goldnar í byrjanini av 2004.

· Roknað verður ikki við somu stóru útskifting av hoyritólum í 2004, sum í 2003.

Í metingini fyri hjálparamboð v.m. § 18 í sambandi við FLU2005 er hædd tikin fyri nýggjastu metingini fyri 2004, og tí er uppskotið til játtan í FLU2005 lægri enn játtanin í FL2004.

21.8.01 Fólkapensjón
Hvørja ávirkan hevur tað hjá pensjónistum, at landsstýrismaðurin broytir kunngerðina?

Svar:

At broyta kunngerðina er partur av eini størri ætlan um at broyta alla tilskotsskipanina til heilivág í Føroyum tilsvarandi donsku og svensku skipanini, soleiðis at tað í størri mun verður ein tørvsskipan. Í hesum sambandi verður orðað uppskot til nýggja lóg um útreiðslur sjúkrakassanna til heilivág og afturbering landskassans. Sambært galdandi kunngerð (100/99) ið víst verður til, er mannagongdin, at einki verður veitt í stuðli fyri tær fyrstu 200 til 600 kr.  um ársfjórðingin í sambandi við stuðul til heilivág eftir forsorgarlógini og almannapensjónslógini. Um henda mannagongdin verður tillagað ætlaðu broytingunum í sjúkrakassa tilskotsskipanini, so verður sama meginregla galdandi fyri teir persónar, ið fáa stuðul til heilivág eftir forsorgarlógini og almannapensjónslógini. 

Avgerð er tó enn ikki endaliga tikin til, um pensjónistar fáa aðrar fyrimunir, t.d. einki/minni egingjald, og um sparingin á íalt 3 mió kr. skal tillagast, soleiðis at hon ikki einans fevnir um pensjónistar, men ístaðin fevnir um fleiri.     

Ætlanin er tí at heita á landsapotekarin, um at gera eina kostnaðarmeting av at seta eina nýggja tilskotsskipan í verk (t.e. etableringsútreiðslur av at seta nýggju skipanina í verk, umframt hvat broytingar kunnu væntast í árligu tilskotsútreiðslunum hjá Sjúkrakassunum og  Almannastovuni). Út frá hesum verða teir nýggju takstirnir ásettir og avgerð tikin, um pensjónistar skulu fáa fyrimunir í mun til aðrar tilskotsmóttakarar, og í hesum sambandi hvørjir. 

22.1.01 Rentustudningur til húsabygging
Hví hækka útreiðslurnar ?

Svar:

Ein munandi vøkstur hevur verið í rentustudningi til húsabygging. Hetta er avleiðing av, at peningastovnarnir hava havt ávís lýsingartiltøk frammi. Húsalánsgrunnurin metti fyrr í ár, at vøksturin brutto í innsetingum frá 2004 til 2005 fór at verða umleið 11%. Sambært nýggjum metingum frá Húsalánsgrunninum, grundað á hagtøl frá sethúsasamansparingini fyrst í november, er hesin vøkstur steðgaður í løtuni, men veksur nokk aftur. Húslánsgrunnurin metir tó, at vøksturin íalt í innsetingum frá 2004 til 2005 fer at verða væl minni enn fyrr var mett, ella umleið 4% brutto. Ætlanir eru um at gera uppskot til Fíggjarmálaráðið um broytingaruppskot til játtanina.

Almanna- og heilsumálaráðið

Hans Pauli Strøm

landsstýrismaður

